
11, సెప్టెంబర్ 2026, శుక్రవారం భారత్ సమాచార్

మట్టి  విగ్రహాలను పూజించాలని విద్యార్థు లతో అవగాహన సదస్సు

భారత్ సమాచార్, మెదక్ జిల్లా: నర్సాపూర్ పురపాలక

సంఘం పరిధిలోని జడ్పీ బాయ్స్ హైస్కూల్‌లో వినాయక

నవరాత్రులను పురస్కరించుకుని ఈకో ఫ్రెండ్లీ వినాయక

విగ్రహాలపై అవగాహన కార్యక్రమం నిర్వహించారు.

పర్యావరణ పరిరక్షణలో మట్టి  వినాయక విగ్రహాల

ప్రాధాన్యత, వాటి వల్ల కలిగే ప్రయోజనాలను విద్యార్థు లకు

వివరించేందుకు ఈ కార్యక్రమాన్ని ఏర్పాటు చేశారు.

మున్సిపల్ కమిషనర్ చెరుకు సాయికుమార్ ఆధ్వర్యంలో

నిర్వహించిన ఈ కార్యక్రమానికి పాఠశాల విద్యార్థు లు,

ఉపాధ్యాయులు, మున్సిపల్ సిబ్బం ది హాజరయ్యారు.

కార్యక్రమానికి నర్సాపూర్ మున్సిపల్ చైర్‌పర్సన్

మాచునూరి లక్ష్మి రాజు యాదవ్ ముఖ్యఅతిథిగా

హాజరయ్యారు. ఈ సందర్భంగా ఈకో ఫ్రెండ్లీ వినాయక

విగ్రహాలను ఏర్పాటు చేయడం ద్వారా పర్యావరణానికి

కలిగే ప్రయోజనాలను వివరించారు. రసాయనాలు,

హానికరమైన పదార్థాలతో తయారు చేసిన విగ్రహాలను

చెరువులు, ఇతర నీటి వనరుల్లో నిమజ్జనం చేయడం వల్ల

నీటి కాలుష్యం ఏర్పడే అవకాశం ఉందని తెలిపారు.

పర్యావరణహిత విగ్రహాల వినియోగంతో ఇటువంటి

సమస్యలను తగ్గిం చవచ్చ ని పేర్కొన్నారు.

వినాయక చవితి వేడుకల్లో భక్తి , సంప్రదాయాలతో పాటు

పర్యావరణ పరిరక్షణకు కూడా ప్రాధాన్యత ఇవ్వాలని

కార్యక్రమంలో సూచించారు. విద్యార్థు లు, యువత ఈకో

ఫ్రెండ్లీ విగ్రహాల వినియోగంపై ప్రజల్లో అవగాహన

కల్పించాలని పిలుపునిచ్చా రు. పర్యావరణాన్ని కాపాడటం

ప్రతి ఒక్కరి బాధ్యత అని, చిన్ననాటి నుంచే విద్యార్థు ల్లో

ప్రకృతి పరిరక్షణపై అవగాహన పెంపొందించాల్సిన

అవసరం ఉందని నిర్వాహకులు వివరించారు.

ఈ కార్యక్రమంలో మున్సిపల్ కౌన్సిలర్లు  అంతారం సుధీర్

గౌడ్, మన్నే నిరంజన్ దాసు, ప్రిన్సిపల్ సామ్యా నాయక్,

మున్సిపల్ మేనేజర్ వైట్ల మధుసూదన్‌తో పాటు మున్సిపల్
సిబ్బం ది, పాఠశాల ఉపాధ్యాయులు, విద్యార్థు లు

పాల్గొన్నారు. ఈకో ఫ్రెండ్లీ వినాయక విగ్రహాల ఏర్పాటుతో

పర్యావరణానికి కలిగే మేలుపై విద్యార్థు లకు అవగాహన

కల్పించడం పట్ల పాల్గొన్నవారు హర్షం వ్యక్తం  చేశారు.

పర్యావరణహిత వినాయక చవితి వేడుకలకు ప్రజలు

సహకరించాలని ఈ సందర్భంగా సూచించారు.

